
GOUVÈNÈ CUOMO ANONSE ANPIL PWOGRÈ NAN DEVLOPMAN ENÈJI VAN 
OLAJ ZÒN KOT YO  

 
Yo te Chwazi NYSERDA pou antre an Konpetisyon pou Lwe Espas Enèji Olaj Zòn 

Sid Long Island  
 

Avansman k ap fèt nan Devlopman Enèji Van Olaj Zòn Kot yo sipòte Estanda 
Enèji Pwòp New York la, ki se yon Manda Agresif pou Reyalize 50 Pousan Enèji 

Renouvlab avan 2030  
 
 
Jodi a, Gouvènè Andrew M. Cuomo te anonse gouvènman federal la te chwazi Otorite 
Rechèch ak Devlopman Enèji New York la (New York State Energy Research and 
Development Authority, NYSERDA) pou l antre an konpetisyon pou dwa pou l devlope 
nouvo sit enèji van olaj zòn kot Long Island lan. Seleksyon NYSERDA reprezante non 
sèlman yon avansman majè nan devlopman enèji van olaj zòn kot yo, men tou nan 
ambisyon eta genyen pou sekirize nan yon fason responsab 50 pousan nan kantite 
elektrisite l itilize pou soti nan sous renouvlab avan 2030. 
 
Gouvènè Cuomo te di: “Devlopman gran resous enèji van imans olaj zòn kot Long 
Island lan pral plis ranfòse plas New York nan tèt revolisyon enèji pwòp la. Seleksyon 
NYSERDA tankou yon soumisyonè kalifye pou devlopman resous sa yo se yon 
testaman sou efò nou fè pou nou non sèlman founi rezidan yo enèji pwòp, ki bon mache 
nan yon fason ki efikas, men tou n ap konstwi yon ekonomi k ap fleri apati devlopman 
sous elektrisite sa a.” 
 
Sit enèji van sa a ki mezire 79 000 kawo a chita apeprè 12 mil vè sid Long Island, olaj 
preskil Rockaway Peninsula. U.S. Department of Interior's Bureau of Ocean Energy 
Management (Depatman Biwo Enteryè pou Jesyon Enèji sou Lanmè) la pral jere lwaye 
ozanchè jou 15 Desanm lan kote yo pral chwazi Devlopè sit la yo. Si yo chwazi 
NYSERDA antanke devlopè a, yo pral byen etidye zòn lan api klase l okonplè, epi apre 
yo ap gwoupe l avèk yon mekanis pouvwa dacha avèk yon devlopè pwojè yo ap chwazi 
apati de yon pwosesis konpetitif. New York te itilize konpetisyon avèk siksè pou devlope 
2 000 megawat enèji renouvlab sou gran echèl nan yon pri abòdab ak konpetisyon 
similè pou devlopman enèji van olaj zòn kot yo ki pral rann pri yo vin pi ba nèt.  
 
NYSERDA pral garanti yo devlope nenpòt enèji olaj zòn kot New York nan pri ki pi ba 
posib pou kliyan yo, pandan anmenm tan y ap pwoteje anviwonnman aktivman, epi y ap 
konsidere epi kominike ak plizyè lòt aksyonè ki gen enterè nan lanmè yo tankou endistri 
lapèch ak maritim yo. Anplis de sa a, li pral etabli yon devlopman konsiderasyon 
ekilibre, minimize risk ak enpak vizyèl pwojè a poze yo, akselere dèle yo, enkòpore 



sansibilizasyon solid aksyonè ki gen enterè nan zòn yo epi founi devlopè yo sètitid pou 
sekirize finansman pou pwojè yo.  
 
Prezidan ak PDG NYSERDA John B. Rhodes te di: “Agrandisman enèji renouvlab yo 
sou gran echèl sa yo tankou enèji van olaj zòn kot yo se etap fondamantal pou Eta New 
York la rive reyalize objektif agresif enèji pwòp li yo anba lidèchip Gouvènè Cuomo a. 
Van olaj zòn kot la yo pral yon kontribitè enpòtan pou atenn egzijans Estanda Enèji 
Pwòp Eta pou founi 50 pousan nan demand elektrisite leta apati enèji renouvlab anvan 
2030.” 
 
Gouvènè Cuomo te anonse entansyon New York genyen pou l mete annavan estrateji 
konpreyansif pou enèji van olaj zòn kot yo nan diskou State of the State 2016 li an ki 
gen ladan l devlopman konpreyansif Plan Direktè pou Kapte Enèji Van Olaj Zòn Kot yo 
(Offshore Wind Master Plan) pou kowòdone tout ajans eta ki konsène yo. Yo te pibliye 
Plan Direktè pou Kapte Enèji Van Olaj Zòn Kot (Offshore Wind Blueprint) eta yo mwa 
septanm lan pou kreye fondasyon pou devlopman nan yon fason responsab pou jenere 
enèji van solid olaj zòn kot New York la yo. Yo espere konplete Plan Direktè pou Kapte 
Enèji Van Olaj Zòn Kot yo nèt avan fen 2017. 
 
Prezidan Komite Pwoteksyon Anviwonnman Asanble a Steve Englebright te di: 
“Egzekisyon kaptaj enèji van olaj zòn kot New York yo pral yon pa solid anvè garanti 
pou konsantrasyon an rete sou efò pou reponn a chanjman klimatik yo. Yon sous enèji 
pwòp, renouvlab, ki pa polyan ta ka ede New York satisfè objektif fondamantal li genyen 
pou redwi gaz efè sèr yo.” 
 
Senatè Todd Kaminsky te di: “Mwen aplodi Gouvènè a pou vizyon san fay li genyen 
pou l pote enèji pwòp, dirab nan Eta New York. Lè nou envesti nan resous enèji tankou 
enèji van olaj zòn kot yo se yon pilye majè nan repons a chanjman klimatik yo. 
Patisipasyon kominote a nesesè, epi mwen atann pou m travay avèk Gouvènè a pou 
mete annaplikasyon enèji fyab ak pwòp ki pral ranfòse ekonomi Long Island lan epi 
redwi pri itilite yo pou kliyan yo.” 
 
Manm Asanble Eta New York la Fred W. Thiele, Jr. te di: “Enèji pwòp renouvlab se 
avni New York. Ankèt ayeryen apwofondi NYSERDA pral pèmèt nou pran desizyon ki pi 
enfòme ak pi responsab ki posib nan kad plasman pwojè enèji van olaj zòn kot yo 
alavni.” 
 
An 2015, NYSERDA te youn nan sis eta ak òganizasyon yo te akòde 592 683 dola 
Pwogram Enèji pou Eta Depatman Enèji Etazini an te bay pou avanse devlopman 
mache enèji van olaj zòn kot yo atravè yon koperasyon ant plizyè eta. Anplis de 
NYSERDA, benefisyè finansman DOE yo gen ladan yo Maine Governor's Office (Biwo 
Gouvènè Maine lan), Massachusetts Department of Energy Resources (Depatman 
Resous Enèji Massachusetts la), Massachusetts Clean Energy Center (Sant Enèji 
Pwòp Massachusetts la), Rhode Island Office of Energy Resources (Biwo Resous Enèji 
Rhode Island lan), ak Clean Energy States Alliance (Alyans ant Eta ki an Favè Enèji 
Pwòp yo). 

 
 

### 

http://www.governor.ny.gov/news/governor-cuomo-announces-release-new-york-state-offshore-wind-blueprint

